
Promover l'attractivitad e cumpetitivitad da la Svizra

Resumada da las tractativas e da las debattas dal parlament federal

DA MARTIN CABALZAR / SDA

B Il cussegl naziunal vul promover
I'attractivitad e la cumpetitivitad da
I'economia svizra. Per quest intent ha
el shursa summa summarum 380,3 mil-
liuns per ils onns 2020-2023. En questa
fatschenta ¢ il cussegl naziunal sa mussa
pli generus ch’il cussegl federal ch’aveva
previ 373,1 milliuns per quest intent. Il
cussegl ha auza la contribuziun a 'agen-
tura Innotour che promova l'innovaziun,
la cooperaziun e la furmaziun en il turis-
sem da 22,8 milliuns sin 30 milliuns. Per
ils ulteriurs secturs ha il parlament suan-
da las propostas dal cussegl federal.
Uschia duai Svizra Turissem obtegnair
220,5 milliuns e per la promoziun da
I’economia svizra en I'exteriur én 90,5
milliuns previds. Per la promoziun dal
lieu economic duain 17,6 milliuns star a
disposiziun e cun 21,7 milliuns vul il cus-
segl federal intensivar las activitads dad
e-gouvernment.

Planisaziun dal territori

Ils chantuns da muntogna insistan sin
ina schluccada dal dretg da planisaziun
ch’¢ en vigur dapi 'onn 2014. In’inizia-
tiva chantunala dal Vallais ¢ dentant ve-
gnida sbittada cun 10 cunter 64 vuschs.
La pledadra da la cumissiun Sifva Sema-
deni (ps GR) ha averdi cun success cun-
ter decisiuns precipitadas. Lexecuziun da
la lescha da planisaziun spaziala dovria
temp ed haja la finamira d’impedir ina
construcziun sparpagliada. In schlucca-
ment da la lescha cunterfetschia a la vo-
luntad dal pievel. Cun il na dal cussegl
naziunal ¢ 'iniziativa uss giu da maisa. A
Poccasiun da la proxima midada dala le-
scha vul il cussegl federal agumentar il
spazi d’agir per construcziuns ordaifer las
zonas da bajegiar.

Dretg penal

Il cunfin da vegliadetgna per la suranna-
ziun (scadenza) da delicts sexuals na vegn
betg auzada da 12 sin 16 onns. Quai ha
decidi il cussegl naziunal. El han uschia
renvid in'iniziativa parlamentara dad ant.
cussegliera naziunala Nazalie Rickli (pps
ZH). Oz munta il temp da surannaziun
per in abus sexual commess vers in mat
da 12 onnsa 15 onns. Era sch’il delict sco
tal saja tuttavia abominabel na dettia
betg in motiv da cumenzar da nov cun
questa debatta ch’e vegnida manada
avant intgins onns, ha ditg la pledadra da
la cumissisun Andrea Gmiir (pcd LU).
Cun 96 cunter 83 vuschs ¢ liniziativa
vegnida refusada.

Implants atomars

La confederaziun r’intenda betg ina
tscherta durada dals implants atomars.
Quai ha cussegliera federala Simonetra
Sommaruga ditg en 'ura da dumondas
dal cussegl naziunal. Linterpellanta lréne
Kiilin (verda AG) ¢ sa referida ad in arti-
tgel en la gasetta «NZZ am Sonntagy dal
cumenzament da zercladur nua ch’ins ha
pudi leger che 'Ufhzi federal d’energia
quintia en sias perspectivas d’energia da
nov per implants atomars cun in cuz da
manaschi da 60 onns. Sommaruga ¢ s'ex-
primida uschia che las perspectivas d’en-
ergia correspundian al stan actual e per-
sequiteschian dentant era svilups futurs.
Ella renda attent al fatg che las lubien-
tschas da manaschi dals implants ato-
mars na saja temporarmain betg limi-
tads. Ils scenaris da la confederaziun cun
in temp da manaschi da 50 e 60 onns na
correspundian betg al cuz avis. I sa trac-
tia sulettamain da scenaris.

Protecziun da las palis
La protecziun da la palis na vegn betg
schluccada. Suenter il cussegl dals chan-
tuns ha er il cussegl naziunal sbitta senza
opposiziun in'iniziativa chantunala da
Berna. Il chantun Berna vuleva lubir la
contrucziun d’implants per la produc-
ziun d’energias regenerablas en cuntra-

das da pali. Il Tribunal administrativ dal

Il cussegl naziunal ha gi da deliberar numerusas fatschentas ed ademplir in grond pensum da lavur.

chantun Berna ¢ dentant vegni a la con-
clusiun che las Ovras idraulicas dad Im-
hasly na possian betg auzar il mir da fer-
mada dal Grimsel pervi da la protecziun
da las palis. Dapi che 'iniziativa ¢ vegni-
dainoltrada saja dentant sa mida bler, ha
ditg Stefan Miiller-Altermatt (pcd SO).
Tenor la sentenzia dal Tribunal federal na
disturbia 'amplificaziun da'implant dal
Grimsel betg il territori da pali. Plinavant
na dettia betg a 'orizont in project su-
megliant, uschia ch’i na saja betg giusti-
fitga da schluccar la protecziun da la na-
tria. Liniziativa vegn uschia taxada sco li-

quidada.

Fugitivs
La fracziun da la Partida populara svizra
(pps) vuleva frenar la pussaivladad da
trer suenter la famiglia per fugitivs ac-
ceptads transitoricamain. Il cussegl na-
ziunal ha dentant refusi cleramain in
moratori da trais onns sco quai chin’i-
niziativa parlamentara pretendeva. Cun
113 cunter 64 vuschs ha la chombra
gronda suanda la maioritad da la cumis-
siun predeliberanta. Ses pledader Maro
Romano (pcd T1) ha ditg ch’il parlament
haja approva pir dacurt adattaziuns
punctualas dal status dals fugitivs accep-
tads transitoricamain. Da quai sa resul-
tian eventualmain midadas u adatta-
ziuns da la regulaziun da la reuniun da

las famiglias. Leffect d’in moratori da
trais onns saja fitg dispitaivel.

Promoziun da las medias

La confederaziun s'occupia actualmain
intensiv da la promoziun futura da las
medias. Quai ha ditg cussegliera federala
Simonetta Sommaruga en l'ura da du-
mondas dal cussegl naziunal. En quest
connex vegnia er ina promoziun pli fer-
ma da la furmaziun schurnalisitca exami-
nada. La democrazia e cunzunt la demo-
crazia directa sajan dependentas d’in
schurnalissem professiunal. Il cusseg] fe-
deral sajaperquai persvadidalagrond’im-
purtanza d’ina furmaziun schurnalistica
solida. Da la situaziun precara da las cha-
sas edituras sajan era las gasettas pertu-
tgadas fitg da la furmaziun e perfecziun
schurnalistica. Davart questa dumonda
eran s'infurmads Olivier Feller (pld VD)
e Martin Candinas (pcd GR).

Agentura da novitads
La confederaziun vul observar ed exami-
nar bain la situaziun da I'agentura da no-
vitads Keystone/sda sche las prestaziuns
empermessas vegnan er ademplidas.
Quai ha la ministra da medias Simonet-
ta Sommaruga ditg en I'ura da dumon-
das dal cussegl naziunal. Stefan Miiller-
Altermatt (ped SO) era s'infurma en
chaussa. El ha crititga en quest connex la

conderschida d’ina dividenda dad 1,4
milliuns. Dapi'onn current vegnia Key-
stone/sda sustegni da la confedeaziun
cun fin dus milliuns. Sommaruga ha de-
clera che la dividenda concernia 'onn
2018. La cunvegna da prestaziun cun la
confedraziun valia dentant pir davent da
2019. Ella na vegnia betg a lubir che las
subvenziuns federalas vegnian impundi-

das per dividendas.

Dotaziun dal corp da guardiacunfin
La debatta parlamentara davart la dota-
ziuns dal corp da guardiacunfin cunti-
nuescha. Cuntrari al cussegl dals chan-
tuns na vul il cussegl naziunal betg stri-
tgar da la glista da pendenzas duas inizia-
tivas chantunalas che pretendan ina
meglra dotaziun persunala dal corp da
guardiacunfins sco era in meglier equipa-
ment. Entant ch'il cussegl naziunal vul
conceder prest tradiziunalmain dapli
meds e persunal per quest intent snega il
cussegl dals chantuns repetidamain cun
maioritad questa proposta. En il rom dal
preventiv 2019 han ils dus cussegls la fi-
nala tuttinachattd in consens ed approva
44 plazzas novas. La maioritad dal cus-
segl dals chantuns ha uschia considera
che las pretensiuns dals chantuns Gri-
schun e Vallais sajan uschia ademplidas.
La chombra gronda aveva dentant refusa
I'intenziun da considerar l'iniziativa sco
liquidada e quai cun 124 cunter 49
vuschs ed otg abstenziuns.

Serradas da biros postals

Il parlament pretenda dapli dretg da cun-
dicisiun tar serradas da biros postals. Di-
versas intervenziuns persunalas corre-
spundentas ¢n vegnidas acceptadas en il
decurs dals ultims mais. Senza opposi-
ziun ha il cussegl naziunal uss er accepta
duas iniziativas chantunalas dal Tessin e
dal Vallais. Quai per motivs da I'efficien-
za. Tut las pretensiuns cuntegnidas en las
duas iniziativas — cl’il cussegl dals chan-
tuns aveva gia refusa — sajan era cunte-
gnidas en l'iniziativa dal chantun Giura,
¢ sta il tenor. Las lavurs per in nov sboz
da lescha én instradadas.

Egualitad d'um e dunna

Il biro dal cussegl naziunal duaja exami-
nar la lavur parlamentara sin la cumpati-
bilitad tranter professiun, famiglia e po-
litica. Da quest avis ¢ la chombra gron-
da. Ella ha accepta in postulat corre-
spundent dad Yvonne Feri (ps AG) cun
109 cunter 62 vuschs. Il rapport duai
mussar tge alternativas pussaivlas ch’i dat
e che fissan forsa pli cunvegnentas.

